
GOUVENE CUOMO MANDE NOUYOKE YO PRAN VAKSEN PANDAN GRIP LA
KONTINYE AP PWOPAJE ATRAVE ETA A

Laboratwa Konfime 50% Ogmantasyon nan Ka Grip yo ak 21% Ogmantasyon nan
Kantite Moun ki Eténe Depi Semen Dénye a

11,683 Nouvo Ka Grip nan Eta New York, 2,221 te Eténe pou Grip Semén Pase a

Dekre Egzekitif Gouvéne a ap Ogmante Aksé a Vaksen Grip nan Famasi New York
yo

Pou kapab Jwenn yon Vaksen pou Grip Ki Tou Pre Ou, Klike La a

Jodi a, Gouveéné Andrew M. Cuomo te anonse epidemi grip la kontinye ogmante atrave
Eta New York la pandan semen ki sot pase a, avek laboratwa ki konfime 11,683 ka grip
yo rapote nan Depatman Sante Eta New York la ak 2,221 Nouyoke yo konfime ki etene.
Kantite sa yo se kantite ki pi elve pa semen nan de kategori sa yo depi lé yo te
komanse fe rapd a an 2004 la epi yo depase reko 7,779 ka yo konfime yo ak 1,759
moun ki etene yo.

“Sezon grip la an plen eso, epi pandan kantite ka grip yo ak kantite moun ki etene yo ap
kontinye ogmante nan yon nivo ki enkyetan, nou dwe pran tout mezi pou nou pwoteje
tet nou ak pwoch nou yo”, Gouvené Cuomo te deklare. “Mwen ap ankouraje tout
moun pran vaksen epi pran I0t mezi nesese pou yo sispann pwopagasyon viris la han
New York.”

Semen pase a, Gouvene a te siyen yon Dekre Egzekitif k ap pemet famasis yo bay
timoun ki gen ant 2 a 18 an vaksen, sa k ap ogmante akse a vaksen pou timoun ak
fanmi New York yo pandan grip la ap kontinye pwopaje atrave New York. Dekré
Ekzekitif la sispann seksyon sou lalwa edikasyon eta a ki limite otorite famasyen pou
administre ajan iminite bay kikonk ki gen mwens pase 18 lane pou pémét yo administre
vaksen bay nenpot ki moun ki gen soti nan laj 2 zan a pi wo. Nou ankouraje paran ak
gadyen pou rele famasi anvan vizit yo an, pou asire yo pre pou yo resevwa pasyan nan
gwoup laj sa a. Nou kanmenm ankouraje paran ak gadyen ki gen timoun ki gen laj ant 6
mwa ak 24 mwa pou yo we founisé swen prime yo a pou vaksen.



https://www.governor.ny.gov/sites/governor.ny.gov/files/atoms/files/EO_176.pdf
https://vaccinefinder.org/
https://www.governor.ny.gov/news/governor-cuomo-signs-executive-order-combat-widespread-flu-epidemic-new-york

Rezidan New York yo ki poko pran vaksen pou grip la dwe kontakte pwofesyonel swen
sante oswa famasi lokal yo a, oswa jwenn enfomasyon sou Klinik vaksinasyon yo le yo
kontakte depatman sante lokal yo a. Zouti Katjewografik pou Jwenn Vaksen yo
(HealthMap Vaccine Finder) idantifye lokalite kote moun ka jwenn vaksen yo nan Eta
New York sou www.vaccinefinder.org.

Pou nou ajoute sou mezi Gouvéné a te anonse avan yo pou li ka abode epidemi grip ki
ankou a, Depatman Sante a ap ofri plis sipo bay pwofesyonél swen sante ak famasi
New York yo ki nan premye liy epidemi an, ki gen ladan:

« Rete an kominikasyon konstan ak lopital New York yo epi rete pre pou bay
sipo imedya a etablisman yo si ta gen bezwen pou yo agrandi kapasite
pou satisfé demann pasyan yo.

o Akeyi semine sou entenet ak famasi yo toupatou atrave eta a pou ede
reyalize Dekre Egzekitif Gouvéne a epi distribiye yon lis Repons yo Poze
Souvan yo (FAQ) konsenan Dekré a pou famasi yo.

« Travay ak konpayi asirans medikal yo pou asire yo kontinye gen akse a
medikaman antiviral yo atrave Eta New York.

« Ranfose estrateji prevansyon ak preparasyon yo an kolaborasyon an
asosiyasyon medikal yo pou pataje yo ak tout lopital Eta New York yo.

Komisé Depatman Sante Eta New York la, Dokte Howard Zucker, te di, “Pandan
kantite ka grip yo kontinye ap ogmante nan New York ak atravée nasyon an, nou ap fé
tout sa nou kapab pou nou ankouraje Nouyoke yo pran vaksen epi ede moun ki gen
sentom grip yo jwenn swen medikal apwopriye osito posib. Sou l6d Gouvené Cuomo,
Depatman Sante a ap travay pou asire gen vaksen disponib, kenbe kapasite sistém
swen an, epi asire gen akseé a medikaman antiviral yo. Kontinye rete vijilan pandan
sezon grip sa epi si w poko pran vaksen, li pa two ta pou w fé sa pou w ka pwoteje tét
ou ak moun ki bo kote w yo”.

Pou uit dénye semeén yo, grip lan te epapiye sou plan jewografik atravé New York. Apati
27 Janvye, yo te rapote 36,814 ka grip ki konfime nan laboratwa ak 9,377 moun te
etene akoz grip epi te gen yon ka lanmo timoun ki lye ak grip la nan Eta New York
sezon sa a. Pandan sezon grip ane pase an, yo te gen 12,912 ka ospitalizasyon ki an
rapo ak grip lan ak ywit lanmo pedyatrik nan New York. Sou kat ane ki sot pase yo, te
genyen yon total 25 lanmo pedyatrik akoz grip nan Eta New York, ak yon anviwon
10,571 ka ospitalizasyon ki an rapo ak grip lan nan yon ane.

Selon CDC a, vaksinasyon yo ta dwe kontinye atravé sezon grip lan, pandan tout & viris
grip lan ap sikile. CDC rekomande tou pou moun ki malad anpil yo oswa moun ki malad
ki ap kouri gwo danje pou sibi konplikasyon grip ki grav yo pou yo trete boné ak
medikaman antiviral grip yo. Medikaman antiviral yo travay pi byen lé yo komanse nan
de premye jou sentdm yo apre yo parét. Aktyelman la, pa manke gen vaksen kont grip
ki disponib, epi fabrikan yo rapote ke yo atann yo ka satisfé demann sezonye yo prevwa
yo. Depatman Sante a konsyan ke kék lokalite ka pa gen ase nan fomilasyon espesifik
medikaman antiviral grip yo, patikilyéman sispansyon oral oseltamivir la ak konprime
jenerik oseltamivir la. Depatman ap travay ak pwofesyonel swen yo pou asire yo konn
tout sous potansyel medikaman sa yo.


http://www.health.ny.gov/contact/contact_information/index.htm
http://www.vaccinefinder.org/
https://www.governor.ny.gov/news/governor-cuomo-signs-executive-order-combat-widespread-flu-epidemic-new-york
http://www.governor.ny.gov/news/governor-cuomo-announces-drastic-rise-influenza-across-new-york-state

Anplis jwenn yon vaksen pou grip lan, li enpotan pou mete an pratik bon ijyen pou men
yo:

o A diferans de kék viris, grip lan mouri fasilman le ou itilize savon ak dlo
cho.

e Lave men ou souvan ak savon ak dlo cho pandan omwen 20 segonn pou
kapab pwoteje tet ou kont jém yo epi evite pwopagasyon yo pami |0t moun
yO.

o Pote sou ou yon dezenfektan pou men ki a baz alkolize pou ou itilize le
savon ak dlo pa disponib. Chwazi yon pwodwi ki gen omwen 60 pousan
alkol.

e Patouse oswa etenye nan men ou yo. Olye de sa, kouvri bouch ou ak nen
ou ak yon mouchwa. Moun ki gen grip yo kontajye pandan jiska 7 jou apre
ke sentom yo komanse.

Pou plis enfomasyon sou grip la, vizite:
www.health.ny.gov/diseases/communicable/influenza/seasonal.

